
Abertzaletasunaren haurtzaroa. 
zenbaiti gaitzi bazaio ere, joana da. 
Eta haurtzaro batera joan dira, era 
berean, haurtzaroa barrena bizirik 
egon ohi diren amets urdinak eta 
mitoak. Zalantzarik ez dago hone-
taz: hastapenetako abertzaletasun 
leun lerro hura, "ohitura garbi"tan, 
"aiton-semetasun orokor"etan eta 
"fede suhar"etan oratua, hila da era-
bat abertzale abertzale askorengan: 
eta orain haren gorputza ehortzi bes-
terik ez zaigu falta. 

Euskal Herriaren mina (Euskal 
Herriaren "etengabeko tema", oso 
egokiro berrikitan J.J. Rekondok 
esaten zidan hitzez esateko) biho-
tzean iltzaturik daramaten abertzale 
ezkertarrek, gure herria, gure aberria 
nahiago bada, klasetan zatiturik 
ikusten dute. Marx-en erahinez ge-
hienik,. gizarte baketsu eta anaikor 
bat bilatzen bazuten ere, bere burua-
rekin liskarrean eta tirabiratan ari 
den herri zatitu bat topatzen dute. 
Eta klase-zatiketa hori, noski, ez zaie 
axaleko dato iruditzen. 

ezker abertzalearen mugez 
Eta izan ere, ez da axalekoa. Eta 

axalekoa ez delako sortu da euskal 
ezker abertzalea, indartsu eta areago 
indartzeko segurantzian, 

Gizarte mota guztietan gertatu da 
betidanik, oso aspaldidanik bederen, 
klase-zatiketan hori; eta are nabar-
menagao eia doilorrago azaltzen da 
gaurko gizarte modernoetan. Ez 
Euskal Herrian bakarrik, esan beha-
rrik ez dago; mundu guzti guztian 
baizik. 

Klaserik gabeko aberri leunare-
kiko desliluraketa honek, normala 
denez, atsekabea franco ekarri du 
abertzaleen multzoan; eta oraindik 
ere zeharo onarturik eta irentsirik 
dagoenik esaterik ez dagoela dirudi. 
Oraindik ere, oso oker ez banago. 
Foruen garaian Euskal Herria ha-
lako paradisuan izan zenik ez sinis-
tea, gaizki ikusia dago zenbait aber-

tzaleren ar tean , ha lako birau 
zantarra edo bailitzan. Eta gauza 
bera, bide beretik, gure "ohitura gar-
biak", gure "noblezia orokorra" eta 
gure "fede gartsua", horren egia se-
guruak direla zalantzan jartzea. 

Euskal arazoa, gazteagoen artean 
batez ere, haurtzarotik eta chauvinis-
motik irten da. Eta gaur ezketar 
abertzale garenok, ameskeria be-
laska horietan sinetsi gabe ere (eta 
ez dugu sinesten), askatasuna nahi 
dugu geure aberriarentzat; eta zinki 
eta bihotzez nahi. 

Hauxe da eskuindar abertzaleek 
inolaz ere konpreni ezin dezaketena. 

Euskal Herria, beraz, beste edo-
zein herri bezala, klasetan zatiturik 
dago; eta sakonki zatiturik gainera. 
Eta klase zatiketa horri dagokion in-
teres eta pentsamoldeen aurkaritza, 
hor dago: garbi ikusten dugu egu-
nero. 

Mundu osoan herritan eta klase-
tan zatiturik ikusten dugu: eta bi za-
tiketok elkar gurutzatzen dute. 
Nazio "hutsik" ez dago, eta abertza-
letasun "hutsik" ere ez. Baina era 
berean, "klase" hutsik ez dago, eta 
klase-burruka "hutsik" ere ez. 

Klase-zatiketa bere, eta oinarri, 
egiten ez duen abertzaletasuna, klase 
nagusiaren morroin bihurtzen da; 
eta eskuindar, eta inperialismoaren 
duen sozialismoa, nazio nagusiaren 
morrion bihurtzen da; eta inperialis-
moaren menpeko izaten, eskuindarra 
ere bai. Bata eta bestea bihurtzen 
dira, ezinbestean, "ordenu sakra-
tua"ren gerizatzaile; eta erreakzioa-
ren sostengu ermo, itxuraz zernahi 
agertuagatik ere. 

Kondairan gertatzen den fenome-
noa, jakina, bakarra da; eta gaur 
Euskal Herriak, bere klaseetan eta 
bere eskualdeetan, jasaten duen za-
palketa, bakarra da. Nahiz zapalketa 
hori, klaseen ela eskualdeen arabe-
rag gogorrago ala bigunago izan. 

Fenomenoa argitu nahiz, gizon 
bakarraren ekintza ekonomikoak eta 
sexualak bereztea, esate baterako, 
sailketa pratiko bat baizik ez da. 
Linguistikan, bide baretik diakronia 
eta sinkronia berezten diren bezala. 
Hizkuntza bakarra da, eta badakigu. 

Mugaketa horren barruan, beraz, 
eta gure herria euskaldun gisa uka-
turik eta klasetan zatiturik dagoenez, 
"bi zapalketa" mota jasaten dituela 
esan ohi dugu. 

Euskal Herriko fenomenoak argitu 
nahian, etsaiek berek erakusten di-
gute ongienik zapalketaren "bita-
sun" horren pratikotasuna. 

Eskuindar inperialisten ustez, ez 
dago gure herrian klase zapalketarik, 
ez nazio-zapalketarik ere. Ez bata 
eta ez bestea, diotenez. 

Eskuindar abertzaleen ustez, be-
rriz, egiazkoa da nazio-zapalketa: 
baina klase-zapalketaren arazoa, oso 
hanpatua omen dago. Lehenengoan 
sinesten dute, ez bigarrenean. 

Ezkertar inperialisten ustez, hiru-
garrenekorik, nazio-zapalketarik ez 
dago gure herrian; eta "chauvinis-
tek" sinesten omen dute horretan, 
eta ez beste inork. Hemen, diotenez, 
klase-arazo bat dago, eta kito. Lehe-
nengoa gezurra omen da. 

Eta ezkertar abertzaleen ustez, az-
kenik, bi zapalketak dira egiazkoak, 
edo zapalketa berberaren bi izariak; 
eta biei eman behar zaie erantzuna. 
Eskuindar abertzaleengandik urrun-
duz, klase-burruka eginez, ekonomia 
ere jarri nahi dute Euskal Herriaren 
eskuetan; eta ezkertar inperialisten-
gandik urrunduz, berriz, nazio-aska-
tasuna ere eskatzen dute gure herria-
rentzat. 

Jakina: eskema laukun eta xinple 
horretan ageri diren jar jera-muturre-
tan, kontraesanik badago. Zer da 
"ezkertar inperialista" bat? Zer da 
"eskuindar abertzalea"? eta abar. 
Noski. Eskuindarren aldare nagusia 

Estatu ukiezina baldin bada, nola 
dei daiteke "ezkertar". Estatu bur-
gesa besterik ez den instituzio nagu-
siaren defentsa? Gure herria bere za-
palkuntzatik atera nahi bada, nola 
izan daiteke abertzala: Euskal He-
rriari helerazi nahi gabe? 

Eta hori guztia egia da. 

Baina, hala ere, argi-iturri harriga-
rria da Euskadiko indar politikoak 
lau buru horien arabera iriztea. Lau 
multzo nagusi dira, nabarmen; ez 
hiru, eta ez hamar. Aski du irakur-
leak berak sailketa bere buruz egi-

"Uste dugu, beraz, euskal ezker 
abertzalean mogitzen garenok, gure 
arazoaren burruka-bikoiztasun pra-
tiko hori bere egiten ez dutenek, gai-
nerako hiru multzo horietako bate-
tan daudela, ukatzen badute ere; eta 
gure herriaren helburua lardazka-
tzen eta saltzen ere dutela. 

Gure arazoa ez da. Santander-en 
edo Touraine-n bezala, klase-arazo 
"huts" bat: burgesia/langileria, ale-
gia. 

Era berean, baina hildo beretik, 
gure arazoa ez da: españarrak eta 
frantsesak alderdi batean, eta eus-
kaldunak bestean. 

Eta gauza berbera esan daiteke 
eta esan behar da, gure herri-arazoa 
aztertzekotan erabili ohi diren teoriei 
buruz. Klase-burruka kontutan har-
tzen ez duten teoriak eta autoreak, 
ez dira argitzaile gertatzen gure ara-
zoan. Baina, berebat, nazio-arazoa 
kontutan hartzen ez duten teoriak 
eta autoreak, oso famatua baldin ba-
dira ere, desbidatzaile eta aliena-
tzaile gertatzen dira euskal arazoa 
konpondu edo argitu nahi izatean. 
Teoria eta autore horiek gurea ez 
den hiru multzo horietako baietan 
kokatzen direlako. 

Lau gune edo politika-multzo es-
kematiko horien artean badaude 
elkar-lotura eta eragin dialektikoak. 
Noski. Baina ez ditugu gaurko hone-
tan aipatuko 

